


COMUNA DE DESULU

Assessoradu a sa Cultura

SA DE XXVII EDITZIONES

Prèmiu Literàriu de sa Montagna Montanaru

Bandu de Cuncursu

In Dèsulu dae 27 annos, su primu de santandria est sinònimu de su Prèmiu Literàriu
de sa Montagna Montanaru. A su poeta mannu barbaritzinu est dedicadu su
Cuncursu chi torrat a cramare poetas e apassionados dae tota s’Ìsula. In onni
editzione b’at elaborados meda in poesia e in prosa, propostos in totu sas variantes
de sa limba sarda. Si podet apretziare sa finesa e sa cultura de sos testos propostos,
sos argumentos chi andant dae s’ammentu de su connotu a s’atualidade de sas dies
nostras, e no ùrtima, sa passione bia chi nde bessit dae sa limba nostra.
Limba e cultura, costumàntzias e crèschida sòtziu-econòmica, montagna e tzentru
abitadu, locale e glocale, cultura e isvilupu sunt duas cosas chi non si podent partzire
e ne lassare a banda chi agiudant sa crèschida tzivile de sa comunidade de Dèsulu e
de sa Barbàgia e a sa cale su Prèmiu dae unas cantas deghinas de annos dat torra
boghe.

Sunt medas sas cosas chi contribuint a fàghere semper atuale e biu su Prèmiu e chi
nos permitit de gosare de sa limba sarda in totu sas caras suas.
Sa manifestatzione de su primu de santandria s’articulat e s’arrichit cun dibatas,
aprufundimentos, cuntzertos e ispetàculos teatrales chi onni annu acumpangiant sa
premiatzione. Est de importu mannu puru sa collocatzione sua in su contestu de sa
“Montagna Produit”: festa, fiera e sagra, a sa cale partetzipat a manera ativa totu sa
populatzione e chi aberit Dèsulu a sas mìgia de pessones chi onni annu nche colant
cussu fine de chida in sa montagna.

Su Comune de Dèsulu, sa Segreteria organizativa de su Prèmiu e sa Giuria bos
invitant a leare bisione de custu Bandu e, si seis interessados de partetzipare.

ART. 1 – ARTICULATZIONE DE SU PRÈMIU LITERÀRIU.



SETZIONE A – POESIA IN LIMBA SARDA.
SETZIONE B – PROSA IN LIMBA SARDA.
SETZIONE C – SONETE IN LIMBA SARDA IN SA VARIANTE DESULESA.

SARDA

1° Riservada s sos poetas a bolu de Dèsulu o de orìgine de Dèsulu.

ART. 2 – PRÈMIOS

Su Comune de Dèsulu at a dare sos prèmios chi sighint in dinari:

SETZIONE A – POESIA IN LIMBA prèmiu € 1.000.00
2°prèmiu € 500.00
3° prèmiu € 300.00

SETZIONE B – PROSA IN LIMBA SARDA

1° prèmiu € 1.000.00
2°prèmiu € 500.00
3° prèmiu € 300.00

SETZIONE C – SONETE IN SA VARIANTE DESULESA

1° prèmiu € 500.00
2°prèmiu € 350.00
3° prèmiu € 150.00

ART. 3 – MODALIDADE DE PARTETZIPATZIONE.

Sa partetzipatzione est aberta a totus e a s’indonu.
Onni partetzipante devet fàghere pervènnere sos iscritos suos chi non siant istados publicados e
mai presentados in àteros cuncursos, intro e no a fora de, si non si cheret èssere esclùdidos, su 31
de Austu de su 2018 ( at a fàghere fide su timbru de sa Posta).
Sos traballos imbiados ant a abarrare de propriedade de su Comune de Dèsulu, chi si riservat totu
sos deretos de publicatzione, de su totu o in parte, e de àteru dàbile impreu culturale. Pro totu sas
setziones (A-B-C), sos elaborados in deghe (10) còpias iscritas cun su computer, ant a dèvere
èssere firmadas cun un’ateru nùmene. Su nùmene de chie las at iscritas, cun indiritzu, nùmeru de
telèfono e indiritzu mail, inclùdidu su nùmene isseberadu, ant a dèvere èssere allegados a sa busta,
in un’àtera busta, sigillada in onni parte. In unu cartontzinu, postu tra una busta e s’àtera, su
cuncurrente devet indicare sa setzione pro sa cale si partetzipat.

Sas poesias no ant a dèvere àere prus de baranta (40) versos e sos iscritos in prosa deghe (10)
pàginas de trinta (30) rigas de chimbanta (50) “battute”. Est agradèssida s’ispiegatzione dàbile de
paràulas o frases particulares. Pro sa prosa est rechesta sa tradutzione obligatòria in limba italiana.

Si podet cuncùrrere in prus setziones, ma non si podet partetzipare cun prus de unu elaboradu pro
setzione.

Cun sa punna de dare prus oportunidades a poetas e a iscritores in prosa giòvanos o semper e
cando chi sunt a su printzìpiu e de los ispìnghere a s’atividade literària, sos binchidores de cale si



siat setzione de sa pretzedente editzione de su 2017 ant a pòdere consighire a su màssimu una
sinnalatzione de mèritu, puru si in su 2018 partetzipant in una setzione diferente.

(Est a nàrrere. Su binchidore de su primu prèmiu in sa setzione poesia chi s’annu chi sighit
partetzipat in sa setzione poesia o in sa setzione prosa podet àere a su màssimu unu mentovu.)

Sos traballos ant a dèvere èssere imbiados a sa:

SEGRETERIA DE SU PRÈMIU LITERÀRIU DE SA MONTAGNA
“MONTANARU”

C/o Biblioteca Comunale – casella postale n° 89
Via Lamarmora – 08032 Desulo, Nu

Art. 4 – SA GIURIA DE SU PRÈMIU

Sa Giuria est cumposta dae giornalistas, istudiosos e intelletuales sardos. Pro onni setzione ant a
èssere apostivigados sos binchidores. Su giudìtziu de sa Giuria non si podet pònnere in discussione.
Sa Giuria podet s’in casu mai destinare signalatziones de mèritu a iscritos chi no apant àpidu
mancu unu de sos prèmios prevìdidos.

Art. 5 ACUMPRIDURA DE SAS VOTATZIONES

Sos iscritos ant a èssere cunsignados a sos cumponentes sa giuria. Sa giuria at a detzìdere chie
binchet, pro mèdiu de votatziones. Pro garentire s’acumpridura curreta de sas operatziones, ant a
dèvere èssere presentes totu sos cumponentes sa giuria. Sas modalidades de votu de sa giuria
s’ant acumprire cunforma a cantu sighit: in onni setziada, onni cumponente at a sinnalare chimbe
de sos traballos mègius aferentes a onni setzione; su nùmeru podet èssere de mancu si sos
traballos presentados non siant prus de chimbe. Sos de sa Giuria ant a dèvere votare su primu, su
segundu e su de tres de sos classificados tra totu sas òperas sinnaladas.

ART. 6 PREMIATZIONE

Sa manifestatzione chi at a congruire cun sa cunsigna de su Prèmiu s’at a fàghere in Desulu su 1 de
SANTANDRIA 2018. Sos binchidores ant a èssere avisados in antis pro mèdiu de una telefonada. Sa
partetzipatzione a su Prèmiu cumportat su de atzetare e de connòschere a manera prena e
cumpleta sas normas indicadas in custu bandu e regulamentu, e puru su cunsensu a su tratamentu
de sos datos personales cunforma a su Regulamentu UE n. 679/2016 (Dgpr).

Còpia de custu bandu at a pòdere èssere rechesta in:

Biblioteca Comunale de su Comune de Desulu
Carrera Cagliari, Desulu, tel 0784.619850

Mail: cobiblioteca@tiscali.it

o s’at a pòdere abbaidare in su giassu de su comune:

http://www.comune.desulo.nu.it
http://www.premiomontanaru.it


